
Ti konsèy ak nouvèl sou sante pou kominote a 

Depatman Sante Piblik Filadèlfi  

  

 
Rete Konekte avèk Bilten Sante a 

 

Ou ka jwenn Bilten Sante a nan plizyè lang nan  
http://www.phila.gov/Health 

Pou plis enfòmasyon konsènan Bilten Sante a, kontakte Marialisa Ramirez nan  
215-685-6861 oswa Healthbulletin@phila.gov. 

Sezon babekyou (BBQ) ak Maladi moun trape nan 
Manje 
 

Sezon babekyou a se pi bon moman pou pran plezi deyò avèk fanmi ak 
zanmi ou. Men tanperati cho a fè li fasil tou pou mikwòb tankou bakteri  
ak viris rantre nan manje yo epi lakòz moun malad. 
 

Kèk sentòm maladi ou jwenn nan manje: kè plen, vomisman, dyare  
ak lafyèv. 
 

Pwoteje tèt ou, fanmi ou, ak zanmi ou kont maladi moun trape nan manje. 
Lè w ap prepare manje ak lè w ap manje, manipile manje a yon fason ki  
san danje. 

2010 

Kèk ti Konsèy pou Manipile Manje  
 

Pou manipile manje san danje ou dwe kòmanse byen lave 
men ou byen. Anvan ou kòmanse babekyou w la, asire men 
ou ak sifas yo pwòp. Si ou pa genyen dlo tiyo, pote yon resipyan 
ki plen dlo, savon ak sèvyèt papye pou netwaye. Ou ka itilize 
dezenfektan men abaz alkòl oswa ti sèvyèt jetab mouye pou  
netwaye men ou. 

• Netwaye pwodui alimantè w yo. Lave fwi ak legim frè yo anba dlo k ap koule nan tiyo  
anvan w mete yo nan glasyè a. Siye yo avèk yon sèvyèt oswa tòchon papye ki pwòp. 

• Mete manje ki frèt kote ki frèt. Mete manje frèt yo nan yon glasyè ki gen glas. Ou dwe 
estoke manje frèt la a 40°F oswa yon tanperati ki pi ba pou anpeche bakteri devlope. 

• Òganize bwason yo ak manje. Estoke bwason yo nan yon glasyè epi manje a nan yon lòt 
glasyè. Konsa, amezi moun ap louvri epi re-louvri glasyè ki gen bwason yo pou re-apwovizyone, 
manje a p ap ekspoze nan tanperati cho a. Kite glasyè yo fèmen epi eseye  pa louvri glasyè yo 
souvan. Sa pèmèt bwason yo ak manje a rete frèt pi lontan. 

• Pa gaye mikwòb ki sòti nan yon manje pou ale nan yon lòt manje. Asire w ou kite vyann 
kri yo apa avèk vyann ki kuit yo ak lòt manje yo. Piga mete vyann ki kuit nan asyèt ki te gen 
manje lè manje a te kri. 

• Kuit vyann nan byen! Lè w kuit vyann nan nèt sa ap touye bakteri yo. Sèvi ak yon tèmomèt 
pou tyeke si manje a te rive nan yon tanperati entèn ki san danje.  Pa egzanp, ou dwe kwit 
anmbègè yo a yon tanperati entèn 160° F. Ou dwe kwit ze yo jiskaske jòn ze a vin solid. 

Anba a w ap jwenn kèk ti konsèy pou  
manipile manje san danje: 

Haitian Creole/Kreyòl Ayisyen 



Fason pou Anpeche Chyen Mòde ou 
 

Lè chyen mòde moun sa se yon pwoblèm sante piblik ou ka anpeche rive. Swiv ti konsèy sa  
yo pou ede w anpeche chyen mòde w: 

Paj 2 
Haitian Creole/Kreyòl Ayisyen 

Bilten Sante PDPH  

Li meni w lan!  
 

Etikèt nitrisyonèl yo ka ede w fè chwa manje ki miyò pou lasante w!  
Etid yo montre pifò moun pa konnen enfòmasyon sou nitrisyon manje yo  
manje ak bwason yo bwè. 
 

Nouvo lwa Filadèlfi asou etikèt nan meni an egzije pou chèn restoran yo ak 
kote yo vann manje ki gen plis pase 15 lokal nan peyi a dwe poste enfòmasyon 
nitrisyonèl pou manje ak bwason yo vann. Lwa a anvigè alafwa pou meni yo  
ak meni ki sou tablo yo (tankou sa ki nan restoran ki vann manje rapid yo). 
 

Ajans ki Kontwole Manje ak Medikaman Ozetazini (Food and Drug  
Administration - FDA) rekòmande sa ki endike anba a:  

Maladi Lyme 
 

Maladi Lyme se yon maladi bakteryèn. Moun trape maladi Lyme lè tik ki pote bakteri a mòde yo. 
Tik ki pote maladi Lymee lan piti anpil epi li ka difisil pou wè yo.  
Pami sentòm yo genyen: lafyèv, maltèt, sansasyon fatig ak gratèl. Pifò moun ka trete avèk  
antibyotik pandan kèk semèn. Si enfeksyon an pa trete, li ka gaye nan jwenti yo, nan kè a ak  
nan sistèm nève a. 

Pou plis enfòmasyon konsènan Lwa sou Etikèt nan Meni Filadèlfia, tanpri vizite  
www.phila.gov/health oswa rele (215) 685-5623. 

Pou plis enfòmasyon konsènan nitrisyon, tanpri vizite visite www.cdc.gov/nutrition.  

Anvan w sòti deyò pou jwi tanperati cho a, pwoteje tèt ou kont maladi Lyme: 
• Evite zòn ki chaje ak tik yo (zòn ki gen anpil bwa, chan ki gen gazon wo). 
• Mete rad ki gen koulè pal pou kapab wè tik yo pi fasil epi ou ka retire yo anvan 

yo kole sou ou. 
• Si w pral mache nan zòn ki chaje ak tik, mete chemiz oswa kòsaj ki gen manch 

long, epi foure pye pantanlon ou andedan chosèt ou. Epitou mete bòt long ki 
gen kawoutyou (piske tik yo souvan konn pre avèk atè a). 

• Mete ensektisid ki gen DEET sou rad ou ak sou po ou ki ekspoze. 
• Retire tout tik ki kole sou ou san pèdi tan. 
• Lè w sot deyò tyeke pou wè si w pa gen tik sou ou. 

• Fè atansyon lè w bò kote chyen ki etranj. Chyen ki pa konnen  
w ka panse ou se yon menas. 

• Pa janm vire do w ba yon chyen epi ou pran kouri. Chyen an  
ap kouri dèyè ou! 

• Piga kajole yon chyen... san w pa kite l wè w epi santi w dabò! 
• Pa anmède yon chyen ki okipe! Espesyalman yon chyen k ap dòmi,  

k ap manje, oswa k ap okipe pitit li. 

Kalori pa jou  

Fi ki gen ant 14-18 tan Gason ki gen ant 14-18 tan Fi adilt Gason adilt  

1,800 2,200 2,000 2,500 




